Vukovar

Iako eskalacija sukoba na području Srijema i Baranje u istočnoj Hrvatskoj traje od proljeća 1991. godine, intenzivno granatiranje grada te snažni neselektivni zračni i topnički udari JNA na Vukovar traju od 15.8.1991. Procjenjuje se da je do tog trenutka u gradu ostalo oko 15 tisuća ljudi. Tijekom tromjesečnih napada JNA, koja je grad i zauzela 18.11.1991., nije imala gotovo nikakvu kontrolu nad pridruženim srpskim paravojnim jedinicama. U tom razdoblju Vukovar je u potpunosti porušen. Uslijedila su pogubljenja, zločini i zatočenja. Zarobljenici su po slomu obrane grada odvedeni u logore u Stajićevu i Begejcima, odnosno Sremskoj Mitrovici. Procjene se odnose na između 2500 i 5000 ljudi
.  

Zločini počinjeni u Vukovaru od početka ratnih sukoba do 18.11.1991., te mjestima u okolici samo su djelomično istraženi i procesuirani. Na vukovarskom području još uvijek se traže posmrtni ostaci 350 osoba. 

Vukovar je do 1991. bio multietnički grad. Prema popisu iz 1990. u njemu je živjelo 47,2% Hrvata, 32,3% Srba, 1,2% Mađara, 0,2% Nijemaca i 18,8% ostalih (Rusini, Česi, Slovaci, Ukrajinci, Albanci, Bošnjaci, Crnogorci, Romi, Makedonci). Nakon popisa 2011. ta se struktura ponešto izmijenila. Hrvata ima 57,37%, Srba 34,87%, 1,25% Mađara, 6,30% ostalih
. Iako im po zakonu pripada, u Vukovaru pripadnici srpskog naroda do danas nisu uspjeli ostvariti pravo na službenu upotrebu vlastitog jezika i pisma.

Vukovarske gradske vlasti do danas nisu dopustile postavljanje spomen-obilježja srpskim civilnim žrtvama rata.   
Za zločine u Vukovaru pred Međunarodnim krivičnim sudom za bivšu Jugoslaviju osuđeni su Mile Mrkšić (20 godina zatvora) i Veselin Šljivančanin (10 godina). Optuženi Slobodan Milošević umro je u pritvorskoj jedinici 2006., dok je optuženi Vojislav Šešelj privremeno pušten na slobodu uoči obilježavanja Dana sjećanja na žrtve Vukovara u novembru prošle godine. Postupci protiv Šešelja i Gorana Hadžića u fazi su donošenja prvostupanjske presude, dok su Franko Simatović i Jovica Stanišić prvostupanjskom presudom MKSJ oslobođeni optužbe.
*za kronologiju događaja pogledati https://hr.wikipedia.org/wiki/Bitka_za_Vukovar
(ograđujemo se od interpretacije, odnosno jezika korištenog na navedenom linku)

*Reprint reportaže iz porušenog Vukovara Borisa Dežulovića
*Reprint reportaže koji su za list „Vreme“ 25.11.1991. napisali Dejan Anastasijević i Jovan Dulović 
Vukovarska bolnica 

Bolnica je, od početka intenzivnih napada na grad, bila svakodnevno granatirana. Do 20.11.1991. u bolnici je bilo zbrinuto oko 4000 ranjenika, u uvjetima bez struje, bez vode i hrane, sanitetskog materijala i lijekova.
19.10.1991. u suradnji sa Liječnicima bez granica, organiziran je prvi i jedini humanitarni konvoj kojim je iz bolnice izvučeno oko stotinu najtežih ranjenika. Nakon sloma obrane grada iz bolnice je odvedeno najmanje 260 ranjenika, civila i medicinskog osoblja. 20.11.1991. na poljoprivrednom dobru Ovčara ubijeno je njih 200. Sudbina ostalih još uvijek je nepoznata
.

U sklopu bolnice od 2006. nalazi se stalni postav izložbe „Mjesto sjećanja – Vukovarska bolnica 1991.“
Memorijalni centar Domovinskog rata
Smješten je u prostorima bivše kasarne 204. vukovarske brigade. Ovaj izložbeni prostor, kako kažu na službenoj internetskoj stranici Centra, „predstavlja središnju točku aktivnosti i lokaliteta povezanih sa sjećanjem na Domovinski rat i na tragediju Vukovara“.

U skladu s tim, Centar je i središte projekta „Posjet učenika osmih razreda Vukovaru“, koji čini sastavni dio kurikuluma za osnovce u RH.

Trenutno je postavljeno nekoliko izložbi:

· „Bitka za Vukovar“, unutarnji postav

· Vanjski postav eksponata - oružje

· Replički prikaz logora Stajićevo i Begejci
Memorijalno groblje žrtava iz Domovinskog rata
Usporedno s procesom ekshumacija i identifikacija žrtava pristupilo se i uređenju Groblja hrvatskih branitelja iz Domovinskog rata - današnjeg Memorijalnog groblja žrtava iz Domovinskog rata u Vukovaru (ovaj status utvrđen je zaključkom Vlade RH 2000.godine).
U sklopu uređenja Memorijalnog groblja, projektom je predviđeno uređenje mjesta masovne grobnice, na kojem je postavljeno 938 mramornih križeva, koji predstavljaju broj ekshumiranih žrtava. Iste je godine otkriveno i spomen-obilježje, spomenik od patirane bronce, visok 4 metra, u čijoj je sredini križ s vječnim plamenom, rad prof. Đurđice Ostoje
.
Ovčara
Ovčara je naziv farme u sklopu nekadašnjeg agrokombinata, smještena 5 kilometara jugoistočno od Vukovara.
U noći sa 20-21.11.1991. na toj je farmi pogubljeno više od 200 ranjenika i medicinskog osoblja, prethodno odvedenih iz vukovarske bolnice. Zločin su počinili pripadnici Teritorijalne obrane Vukovara koja je bila u sastavu tadašnje JNA i dobrovoljačkog odreda „Leva supoderica“. Pred Vijećem za ratne zločine Okružnog suda u Beogradu za ratni zločin protiv ratnih zarobljenika počinjen na Ovčari 1991. godine, u ponovljenom postupku 2009., osuđeni su: Miroljub Vujović, Stanko Vujanović, Predrag Milojević, Đorđe Šošić, Miroslav Đanković, Saša Radak (svi su osuđeni na 20 godina zatvora), Ivan Atanasijević i Milan Vojinović (15 godina), Jovica Perić (13 godina), Nada Kalaba (11 godina), Milan Lančužanin (6 godina), Goran Mugoša i Predrag Dragović (5 godina).  
Kao prigovor ovom postupku navodi se da optužnicom nisu obuhvaćeni pripadnici bivše JNA za koje su se tijekom postupka utvrdile ozbiljne indicije o suodgovornosti u zločinu. Također, ostaje i prigovor da tijekom postupka nije posvećena posebna pažnja utvrđivanju statusa zarobljenika (civila i ranjenika, posebno uzimajući u obzir ubijenu ženu u visokoj trudnoći), već je prihvaćeno da se radi o ratnim zarobljenicima
.  
Spomen dom „Ovčara“ otvoren je 20.11. 2006. godine, u hangaru u kojem su zatočeni bili smješteni.
Jasenovac
JUSP Jasenovac
Nezavisna Država Hrvatska uspostavljena je 10. travnja 1941. uz punu suradnju nacističke Njemačke i fašističke Italije. Tijekom četiri godine postojanja NDH na vlasti je bio ustaški pokret na čelu s poglavnikom Antom Pavelićem. Ustaški pokret je 7. lipnja 1941., prilikom prvog Pavelićeva posjeta Hitleru, dobio punu potporu nacističke Njemačke u provedbi genocidne politike prema srpskom stanovništvu. Zaključeno je da se srpsko pitanje riješi masovnim iseljavanjem Srba u Srbiju, masovnim ubijanjima na terenu i deportiranjem u koncentracijske logore
. 

Od ustaša nazivan sabirnim i radnim logorom, koncentracijski logor Jasenovac s logorima u Bročicama, Krapju, Jasenovcu i Staroj Gradiški, brojnim logorskim ekonomijama u prisilno raseljenim selima te mnogobrojnim stratištima s obje strane rijeka Save i Une, od kolovoza 1941. do 22. travnja 1945. bio je mjesto zatočenja, prisilnog rada i likvidacija u prvom redu srpskog stanovništva koje je, u cilju stvaranja čistog etničkog teritorija, trebalo potpuno iskorijeniti s područja Nezavisne Države Hrvatske, kao i Židove i Rome, rasnim zakonima diskriminirano stanovništvo. U logoru je stradao i znatan broj Hrvata - komunista i antifašista, kao i članova njihovih obitelji i drugih protivnika ustaškog režima. 
Slaganje oko broja jasenovačkih žrtava ne postoji. Što se tiče službenih podataka, u JUSP-Jasenovac postoji poimenični popis 83 145
 dosad identificiranih žrtava (procjena ukupnog broja žrtava kreće se između 80 000 i 100 000), dok se na stranicama JUSP-Donja Gradina govori o 700 000 žrtava
 (procjena broja žrtava ustaškog koncentracijskog logora Jasenovac nastala je u prvim poslijeratnim danima kao neposredna posljedica govora koji je Josip Broz Tito održao u Osijeku početkom juna 1945., kada je izrekao da je Jugoslavija u Drugom svjetskom ratu imala milijun i pet stotina tisuća žrtava. Taj broj žrtava postao je temelj za traženje ratne odštete od Njemačke, a Komisiji za utvrđivanje zločina okupatora i njihovih pomagača na taj je način bio zadan broj žrtava, iako istraživači na terenu, u popisima žrtava obavljenim 1946. i 1964., nisu uspjeli popisati toliko žrtava. Službeni popisi stavljeni su pod embargo te su te brojke (ukupan broj žrtava u Jugoslaviji u Drugom svjetskom ratu 1.700.000 i 700.000 žrtava za KCL Jasenovac) iako nepotkrijepljene istraživanjima, postale službene
)
Sam logor je po svršetku Drugog svjetskog rata miniran, spaljen i uništen. Ostali su tragovi baraka i građevina, dijelovi logorske pruge i temelj logorskog zida, te su 1956. predložene mjere za zaštitu ostataka zgrada te obilježavanje i uređenje masovnih grobnica. 

Bogdan Bogdanović je autor idejnog rješenje za spomenik u Jasenovcu, spomenik Cvijet kao „znak vječitog obnavljanja - građevina, kao superstruktura, okrenuta dvojno – kriptom prema žrtvama iz kojih vuče svoj korijen i krunom, nekom vrstom obrnute kupole – prema svjetlosti i suncu. Simbolično, prema životu i slobodi...“
 Prema Bogdanovićevoj zamisli, logorski objekti nisu rekonstruirani - jer rekonstrukcija ne može biti autentična - nego su njihove lokacije obilježene humcima i udubljenjima. Spomenik je otkriven 4. jula 1966.
Godine 1983. Spomen području Jasenovac pripojeni su svi lokaliteti bivšeg logora Jasenovac: područje logora III Ciglana, Kožara u samom mjestu Jasenovac, Donja Gradina, Uštica, Krapje, Bročice, Mlaka, Jablanac, Dubičke krečane, Bistrica i Stara Gradiška.
Danas se Spomen područje Jasenovac određuje kao “mjesto (…) promišljanja i učenja, mjesto izgrađivanja osobnog stava prema zlu i zločinu, prema vrijednostima svakog ljudskog života, na moralnim načelima prema kojima svatko od nas treba pridonijeti izgrađivanju humanije budućnosti“
.
Donja Gradina
Najveći broj jasenovačkih žrtava ubijen je u selu Donja Gradina koje je smješteno nasuprot Logora III – Ciglana, na desnoj obali rijeke Save, u Bosni i Hercegovini. Okruženo rijekom Unom na zapadu i Savom na sjeveru i istoku, ovo područje, močvarno i mjestimično obraslo šumom i šibljem, potpuno je izolirano. Dotadašnje stanovništvo Donje Gradine je bilo protjerano ili ubijeno. Zahvaljujući svojoj geografskoj izoliranosti, Donja Gradina je bila mjesto masovnih likvidacija, od početka 1942. do posljednjih dana postojanja logora. Stalnu sponu između Donje Gradine i logora III Ciglana u Jasenovcu činila je skela kojom su zatočenici prevoženi na Gradinu
. 
Na devet grobnih polja nalazi se 105 masovnih grobnica ukupne površine od 10.130 m². Naknadno su pronađene još 22 masovne grobnice kojih površina nije još utvrđena. Gotovo 11 kilometara staza vode kroz najveće stratište jasenovačkog logora, čijih je devet grobnih polja označeno tablama koje sadrže podatke o veličini grobnog polja, broju masovnih grobnica i njihovoj površini.

Na ušću Une u Savu nalazi se „Topola uzdaha“ ili „Topola fra Sotone“ (tako su, naime, zatočenici nazvali ustaškog bojnika fra Miroslava Filipovića Majstorovića, koji se u mučenjima posebno isticao), prirodni spomenik. Pod topolom i na njenom stablu počinjena su vješanja tijekom kojih su žrtve mučene na najsvirepiji način. Nakon što se posve istrulo stablo srušilo 1978., izvršena je njegova zaštita i konzervacija te je topola postavljena na metalne nosače u vodoravnom položaju.

Do 1991. jedinstveno Spomen područje Jasenovac, raspadom SFRJ podijeljeno je geografski i administrativno na dvije samostalne institucije: Spomen područje Jasenovac u Republici Hrvatskoj i Spomen-područje Donja Gradina u Bosni i Hercegovini.

Prijedor
Sličnu je sudbinu ovo potkozarsko područje doživjelo i u proteklom ratu 1992-1995., ovaj put sistematskim progonom Bošnjaka i Hrvata. Zahvaljujući presudama Međunarodnog krivičnog suda
 za bivšu Jugoslaviju utvrđen je niz nepobitnih činjenica o stradanju više hiljada žrtava, uključujući i masovna ubojstva u logorima u Omarskoj, Keratermu i Trnopolju, u gradovima i selima naseljenim Bošnjacima širom opštine, kao i na planini Vlašić
. Dokazi prezentirani na sudu pokazali su postojanje organizirane i sistematske kampanje progona u Prijedoru, u koji su bile uključene političke, policijske i vojne strukture.
Većina zločina za koje je Međunarodni sud sudio počinjeni su nakon što su političke, vojne i policijske snage bosanskih Srba preuzele kontrolu nad Prijedorom (u noći sa 29. na 30.4.1992.). 31.5.1992. godine prijedorske su vlasti izdale naredbu po kojoj je sve nesrpsko stanovništvo moralo označiti svoje kuće bijelim plahtama/čaršafima, a pri izlasku iz kuća oko ruke vezati bijele trake. Unatrag nekoliko godina postoji inicijativa za obilježavanje Dana bijelih traka 31.5., kao spomen na sve prijedorske civilne žrtve.

Imena, fotografije i lični podaci 3176 ubijenih i nestalih stanovnika opštine Prijedor objavljeni su u Knjizi nestalih opštine Prijedor „Ni krivi ni dužni“
. Kako logori smrti i druga stratišta u Prijedoru nemaju svoje memorijale, ova je knjiga od izuzenog značaja u očuvanju sjećanja na prijedorske civilne žrtve. Navedeni broj nije i konačan. 

Omarska
Logor Omarska je osnovan je krajem maja 1992, a zatvoren krajem avgusta 1992., u rudniku željezne rude blizu Prijedora. Tokom nepuna tri mjeseca kroz logor je prošlo više od 3.334 zatvorenika. Uslovi života su bili strašni, a zatvorenici su stalno zlostavljani
.  Javnost je o ovome imala prilike doznati nakon što su novinari Chanel Four, ITN i Guardiana dobili dozvolu Radovana Karadžića, tada lidera bosanskih Srba, da snime navedene lokalitete kao odgovor na optužbe za postojanje koncentracionih logora
. Omarska i Keraterm zatvoreni su ubrzo potom. Dio ljudi koji su tamo bili zatočeni potrpano je na autobuse i kasnije ubijeno (126 posmrtnih ostataka pronađeno je u jami Hrastova Glavica), a dio je premješten u logore Manjača i Trnopolje. Sredinom avgusta, na planini Vlašić, iz konvoja je izvučeno 200 ljudi. Njih 12 preživjelo je masakr koji je uslijedio, na Korićanskim stijenama.
Na ovom lokalitetu
, kao ni u navedenim logorima, još uvijek ne postoje spomen obilježja, usprkos traženju obitelji žrtava. Omarska je danas u vlasništvu ArcelorMittala. Prvotnoj  inicijativi za spomen obilježavanje ovog logora svojevremeno se usprotivio vječiti gradonačelnik Prijedora Marko Pavić. Iako je kasnije pomijenio mišljenje, u razgovoru s predstavnicom Ureda Vijeća Evrope 2013., nemamo informacije o mogućim pregovorima o postavljanju spomen-obilježja u krugu rudnika. U rudnik Omarska moguće je ući samo uz prethodnu najavu i dozvolu uprave.
Keraterm
Logor Keraterm nalazio se unutar nekadašnje tvornice keramike. Ovdje je, u periodu od 24.5.-30.8.1992. bilo zatočeno više od 3000 Bošnjaka i Hrvata
. Zarobljenici logora bili su muškarci, u dobi od 15 do 60 godina.
Ovdje je u noći 24.7.1992. ubijeno između 150 i 200 zatočenika. Zločin je kasnije postao poznat kao „Masakr u sobi broj 3“. 
Trnopolje
U ovom selu blizu Prijedora, u prostoru lokalne osnovne škole i oko nje, vojne i policijske vlasti opštine Prijedor uspostavile su inicijalno tranzitni logor. U vrijeme kad su Omarska i Keraterm bili u funkciji, ovdje su dovođeni starci, žene i djeca, kako bi se pripremila njihova deportacija van teritorija pod kontrolom bosanskih Srba. Između maja i novembra 1992. u logoru je dnevno bilo smješteno između 4-7000 ljudi.   

Pred haškim je sudom dokazano da je u logoru Trnopolje ubijeno nekoliko stotina ljudi, dok je nebrojeno više njih prošlo kroz različite oblike torutre i nasilje, uključujući veliki broj silovanja
.
Prva osoba koja je odgovarala pred Međunarodnim sudom za zločine počinjene u logoru Omarska bio je Duško Tadić, nekadašnji predsjednik lokalnog odbora Srpske demokratske stranke (SDS). Osuđen je na 20 godina zatvora.
Počinilac na najvišem nivou koga je Međunarodni krivični sud za bivšu Jugoslaviju osudio za zločine počinjene u Prijedoru je Milomir Stakić, nekadašnji opštinski politički lider. Osuđen je na 40 godina zatvora zbog odgovornosti za istrebljivanje, ubijanje i progone na hiljade nesrpskih civila u opštini. Radoslav Brđanin, predsjednik Kriznog štaba Autonomne regije Krajina, osuđen je na 32 godine zatvora.
Ostali optuženi koji su osuđeni pred Međunarodnim sudom za zločine počinjene u ovim logorima su komandant logora Omarska Miroslav Kvočka (7 godina), komandanti smjene Mlađo Radić (20 godina) i Milojica Kos (6 godina), zamjenik komandanta logora Dragoljub Prcać (5 godina) i Zoran Žigić (25 godina) koji nije imao zvanični položaj, ali je proglašen krivim za činjenje zločina u sva tri logora, Omarskoj, Keratermu i Trnopolju
. 
Za zločine u Omarskoj i Keratermu, pred sudom BiH osuđeni su Željko Mejakić (21 godina zatvora), Momčilo Gruban (7 godina), Dušan Fuštar (9 godina) i Dušan Knežević (31 godina).  

U svojim sporazumima o potvrdnom izjašnjavanju o krivici, Dušan Sikirica (osuđen na 15 godina zatvora), Damir Došen (5 godina zatvora) i Dragan Kolundžija (3 godine zatvora)
 su prihvatili da ima dovoljno dokaznog materijala koji pokazuju da su bosanski Muslimani i bosanski Hrvati bili izloženi nehumanim uslovima tokom svog zatočeništva u logoru Keraterm (nedovoljno hrane i vode, neadekvatnu medicinsku pomoć i negu, pretrpanost te nedostatak svežeg vazduha, fizičkih aktivnosti, i odgovarajuće higijene).
Pored zločina počinjenih u logorima, predmeti pred MKSJ bavili su se i drugim krivičnim djelima počinjenim izvan ovih logora u opštini Prijedor. Darko Mrđa (osuđen na 17 godina zatvora), pripadnik interventnog voda policijskih jedinica u Prijedoru, priznao je da je učestvovao u zločinu koji se odigrao dana 21. avgusta 1992 na planini Vlašić
.

Biljana Plavšić (11 godina zatvora) 2003. godine izjasnila se krivom da je učestvovala u razvijanju i sprovođenju kampanje razdvajanja etničkih grupa. Ona je priznala da je rezultat toga bila smrt i proterivanje hiljada žrtava, najčešće pod veoma brutalnim okolnostima. U vezi sa zločinima počinjenim u Prijedoru, Biljana Plavšić je prihvatila da je u Omarskoj bilo ubistava i premlaćivanja i da se prema zatočenicima nehumano postupalo
. 
Za zločine počinjene (između ostalog) i na području opštine Prijedor sudilo se visokim policijskim dužnosnicima Republike Srpske u vrijeme rata, Mići Stanišiću i Stojanu Župljaninu (obojica po 22 godine zatvora), Momčilu Krajišniku (prvostepena presuda od 27 godina smanjena na 20 godina), dok suđenja Radovanu Karadžiću i Ratku Mladiću još uvijek traju.
Tomašica
Iako su i ranije postojale indicije o njezinom postojanju, masovna grobnica Tomašica otkrivena je tek 2013. godine. Tomašica je jedna od većih masovnih grobnica iz rata 1992-1995. Samo do novembra 2013. sa ovog je lokaliteta ekshumirano 430 posmrtnih ostataka
. U augustu prošle godine otkrivena je sekundarna grobnica, Jakarina kosa kod Prijedora, u koju su premještani posmrtni ostaci iz grobnice Tomašica. Procjene su da su u ovoj grobnici posmrtni ostaci preko 200 osoba

23. oktobra 2014. Pretresno vijeće MKSJ odobrilo je zahtjev Tužilaštva da ponovno otvori dokazni postupak na suđenju Ratku Mladiću kako bi se mogli predočiti dokazi vezani za masovnu grobnicu Tomašica. Ratko Mladić, bivši komandant Glavnog štaba vojske bosanskih Srba (VRS), optužen je za genocid i brojne druge zločine počinjene nad nesrpskim civilima u BiH, od maja 1992. do kraja 1995.

Tomašica je naseljeno mjesto u opštini Prijedor, te je stoga skrivanje ovog lokaliteta od očiju javnosti preko 20 godina tim veća misterija.

Hrastova glavica
Od 7-16. decembra 1998. iz prirodne jame Hrastova glavica ekshumirani su posmrtni ostaci 124 osobe
. Radi se o posmrtnim ostacima muškaraca, u dobi između 20 i 62 godine starosti, prethodno zatočenih u logoru Omarska i Keraterm u ljeto 1992. godine.
 6.8.1992. odvedeni su iz logora prema Sanskom Mostu, kako bi navodno bili razmijenjeni. Potom su dovedeni na ovo mjesto, streljani i bačeni u jamu. Tijekom ekshumacije, identificirani su i posmrtni ostaci dva tijela za koje je utvrđeno da su u jamu bačeni u Drugom svjetskom ratu.  
Spomen obilježje Hrastova glavica podignuto je na dvadesetu obljetnicu zločina. 
Sanski Most – Memorijalni kompleks Šušnjar
Spomenik žrtvama fašističkog terora i borcima NOR-a grada Sanskog Mosta i okoline sagrađen je 1971. godine. Prije nekoliko godina Memorijalni kompleks je proglašen nacionalnim spomenikom Bosne i Hercegovine.  
Zagrebački kipar Vanja Radauš u svom je idejnom rješenju predložio da spomenik bude napravljen u formi u vidu ljudskih kostiju, ali je taj prijedlog odbačen pod obrazloženjem da bi posjetitelje kompleksa takva kompozicija stalno podsjećala na mržnju prema onima koji su to učinili, što nije bio željeni učinak. Projekt je na koncu osmislio sarajevski kipar Petar Krstić.

Početkom rata unutar spomeničkog kompleksa je podignut betonski krst, te su oštećene ili uklonjene pločice s imenima žrtava i boraca Muslimana. 
� Različiti izvori navode različite brojke. Ovaj broj, kao i broj poginulih civila i vojnika na području Vukovara još uvijek je predmet spora.


� � HYPERLINK "https://hr.wikipedia.org/wiki/Vukovar" �https://hr.wikipedia.org/wiki/Vukovar�


   � HYPERLINK "https://bs.wikipedia.org/wiki/Popis_stanovni%C5%A1tva_u_Hrvatskoj_2011_(Vukovar)" �https://bs.wikipedia.org/wiki/Popis_stanovni%C5%A1tva_u_Hrvatskoj_2011_(Vukovar)�





� Više o događajima u samoj bolnici po ulasku JNA u Vukovar, može se pročitati iz izjava svjedoka tijekom suđenja u odsutnosti Bogdanu Kuzmiću http://www.documenta.hr/assets/files/Sudjenja/VUKOVARSKA_BOLNICA_izvjestaji_s_glavne_rasprave.pdf


� https://branitelji.gov.hr/memorijalno-groblje-zrtava-iz-domovinskog-rata-u-vukovaru-826/826


� http://www.documenta.hr/assets/files/Sudjenja/Ovcara_sazeti_izvjestaji_sa_sudjenja.pdf


� http://www.jusp-jasenovac.hr/Default.aspx?sid=5109


� http://www.jusp-jasenovac.hr/Default.aspx?sid=6284


� � HYPERLINK "http://www.jusp-donjagradina.org/SP-Donja_Gradina/" �http://www.jusp-donjagradina.org/SP-Donja_Gradina/� i � HYPERLINK "http://www.jusp-donjagradina.org/Stradanje_djece/" �http://www.jusp-donjagradina.org/Stradanje_djece/�


� � HYPERLINK "http://www.jusp-jasenovac.hr/Default.aspx?sid=7338" �http://www.jusp-jasenovac.hr/Default.aspx?sid=7338� – “Zašto Tito nikada nije bio u Jasenovcu?”


� � HYPERLINK "http://www.jusp-jasenovac.hr/Default.aspx?sid=5023" �http://www.jusp-jasenovac.hr/Default.aspx?sid=5023� 


� http://www.jusp-jasenovac.hr/Default.aspx?sid=5019


� http://www.jusp-donjagradina.org/Donja_Gradina/


� http://www.icty.org/en/in-focus/documentaries/crimes-icty-prijedor


� http://www.icty.org/x/file/Outreach/view_from_hague/bcs/jit_prijedor_bcs.pdf


� Knjigu je 2012. objavilo Udruženje Prijedorčanki „Izvor“, gl. urednik Edin Ramulić


� Sažetak presude, Tužilac protiv Kvočke i drugih. Predmet broj: IT-98-30/1, 2. novembar 2001. http://www.icty.org/x/cases/kvocka/acjug/bcs/050228bcs_summary.pdf


� � HYPERLINK "http://www.theguardian.com/world/1992/aug/07/warcrimes.edvulliamy" �http://www.theguardian.com/world/1992/aug/07/warcrimes.edvulliamy�; � HYPERLINK "https://www.youtube.com/watch?v=w6-ZDvwPxk8" �https://www.youtube.com/watch?v=w6-ZDvwPxk8� video reportaža ITN-ove novinarke Penny Marshall i Eda Vulliamyja. Video je korišten kao dokaz u slučajevima vezanim uz Prijedor, uključujući suđenje Milomiru Stakiću. 


� Udruženje Prijedorčanki Izvor je izradilo spomen-ploču sa željom da je postave na Korićanskim stijenama. Međutim, postavljanje spomen-ploče ne dopuštaju lokalne vlasti Opštine Kneževo.�� Zato se svakog 21. 8. na Korićanskim stijenama održava komemoracija prilikom koje se spomen-ploča doveze i privremeno postavi na lokaciju. Nakon komemoracije ploča se vraća u Prijedor.


� Zatočenici su, između ostalog, bili podvrgnuti "fizičkom nasilju, neprekidnom ponižavanju, degradaciji, neljudskim uslovima i strahu od smrti. Na stotine zatočenika je ubijeno …, prebijanja su bila uobičajena pojava. Za prebijanja su korištene sve vrste oružja, drveni štapovi, metalne šipke, bejzbol palice, industrijski metalni kablovi različitih dužina s metalnim kuglama pričvršćenim na krajevima, kundaci i noževi. Ubistva, prebijanja, seksualna zlostavljanja i ostala okrutna i ponižavajuća djela počinjena su u svakoj od smjena i vrlo često pred ostalim zatočenicima. Mnogi zatočenici čiji identitet jest ili nije poznat nisu preživjeli".  http://www.icty.org/bcs/press/predmet-logor-keraterm-dragan-kolund%C5%BEija-%C4%87e-stupiti-pred-pretresno-vije%C4%87e-u-ponedjeljak-14


� http://self.gutenberg.org/articles/trnopolje_camp


� Sumirajući nalaze u ovom predmetu, sudija Almiro Rodrigez je izjavio sledeće o uslovima u logoru Omarska: “Zatvorenici dobijaju vrlo malo hrane, koja je često pokvarena, i gotovo nimalo vode. Klozeta tako reći nema, svoje prirodne potrebe treba zadovoljiti u kante ili čak često u uglu neke prostorije ili poda se. Bolesni ili ozleđeni zatočenici jedva da dobijaju ikakvu negu ili je uopšte ne dobijaju. Uopšteno govoreći, svi ti muškarci su mršavi, oslabljeni i još dodatno utučeni budući da stalno žive u klimi nasilja i straha. Ne znaju kada će biti prozvano njihovo ime. No znaju da kada budu prozvani, to neće biti toliko zbog toga da ih se ispita, koliko zato da ih se pretuče. ... Žene nisu bile premlaćivane, ali su, barem neke od njih, bile zlostavljane, a neke druge ili te iste i silovane. Drugim rečima, ne postoji niti jedno jedino mesto u krugu logora Omarska na kojem bi se zatočenik mogao osjećati bezbedno ili se jednostavno nadati da ga niko neće udariti niti podvrgnuti nekom obliku nasilja. ... Jednog oca na smrt prebijaju pred očima njegovog sina. Muškarci urlaju od bola, zidovi i podovi poprskani su krvlju. Muškarci koji se vraćaju živi imaju otvorene rane, ne mogu se držati uspravno, u nesvesti su. Leševi koje iznose imaju otvorene rane na lobanji, polomljene zglobove, prerezana grla. Neke od žrtava na kraju su dokrajčene metkom ...” Sažetak presude, Tužilac protiv Kvočke i drugih, Predmet br.: IT-98-30/1, 2. novembar 2001. http://www.icty.org/x/cases/kvocka/acjug/bcs/050228bcs_summary.pdf


� http://www.icty.org/bcs/press/izre%C4%8Dena-presuda-u-predmetu-tu%C5%BEilac-protiv-du%C5%A1ka-sikirice-damira-do%C5%A1ena-i-dragana-kolund%C5%BEije


� Darko Mrđa je učestvovao u pratnji organizovanog konvoja muslimanskih i drugih nesrpskih civila iz Tukova i logora Trnopolje iz okoline Prijedora, koji se kretao prema opštini Travnik. Konvoj se zaustavio na jednom mestu na putu uz rečicu Ilomsku, između Skender Vakufa i planine Vlašić. Na tom mestu, Darko Mrđa i drugi pripadnici interventnog voda su sproveli naređenje da se vojno sposobni muškaraci izdvoje iz ostatka konvoja, lično su odabrali oko 200 muškaraca, koji su ukrcani u dva autobusa, i odvezli ih do Korićanskih stena. Muškarcima iz jednog od autobusa naređeno je da izađu iz autobusa. Sprovedeni su na stranu puta iznad duboke provalije, gde im je bilo naređeno da kleknu, nakon čega su ubijeni iz vatrenog oružja. Muškarci iz drugog autobusa izvođeni su u manjim grupama po dvojica ili trojica i potom ubijeni iz vatrenog oružja. Zajedno s drugim pripadnicima interventnog voda, Darko Mrđa je lično i direktno učestvovao u izvođenju, čuvanju, sprovođenju, streljanju i ubistvu nenaoružanih muškaraca na Korićanskim stenama. Osim dvanaestorice muškaraca koji su preživeli pokolj, poubijani su svi muškarci koji su izvedeni iz ta dva autobusa. http://www.icty.org/x/file/Outreach/view_from_hague/bcs/jit_prijedor_bcs.pdf


� http://www.icty.org/x/cases/plavsic/cis/bcs/cis_plavsic_BCS.pdf


� http://www.radiosarajevo.ba/novost/130932/sejkovaca-najtuznije-mjesto-u-evropi-zrtve-pitaju-zasto


� http://balkans.aljazeera.net/vijesti/ekshumacija-posmrtnih-ostataka-ubijenih-bosnjaka


� http://www.icty.org/bcs/press/tu%C5%BEila%C5%A1tvu-dozvoljeno-da-ponovno-otvori-svoj-dokazni-postupak-na-su%C4%91enju-mladi%C4%87u-kako-bi


� Na ovom su lokalitetu pronađeni i posmrtni ostaci još dvije osobe za koje se pretpostavlja da datiraju iz Drugog svjetskog rata


� � HYPERLINK "http://abunodisceomnes.wellcomecollection.org/wp-content/uploads/2014/09/Hrastova-Glavica-Cave-1-16-December-1998.pdf" �http://abunodisceomnes.wellcomecollection.org/wp-content/uploads/2014/09/Hrastova-Glavica-Cave-1-16-December-1998.pdf�


� HYPERLINK "https://books.google.ba/books?id=34cgCAAAQBAJ&pg=PA189&lpg=PA189&dq=hrastova+glavica&source=bl&ots=b_gjpqN7nB&sig=JYq6Bh2ln5A6Vn-UBejV7piLt0E&hl=en&sa=X&ved=0CDMQ6AEwBDgUahUKEwibtMuFv5fJAhXLCCwKHRF0CAU#v=onepage&q=hrastova%20glavica&f=false" �https://books.google.ba/books?id=34cgCAAAQBAJ&pg=PA189&lpg=PA189&dq=hrastova+glavica&source=bl&ots=b_gjpqN7nB&sig=JYq6Bh2ln5A6Vn-UBejV7piLt0E&hl=en&sa=X&ved=0CDMQ6AEwBDgUahUKEwibtMuFv5fJAhXLCCwKHRF0CAU#v=onepage&q=hrastova%20glavica&f=false�


� http://www.lupiga.com/vijesti/zaboravljena-povijest-nekada-vazna-remekdjela-simboli-kojih-se-danas-svi-stide





